MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 18


L-Erbgħa, 23 ta’ Ottubru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:44p.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l-Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 17 li saret it-Tnejn, 21 ta’ Ottubru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jidħlu jieħdu filmati u ritratti tal-ewwel ftit minuti tal-laqgħa.  



KORRISPONDENZA

Iċ-Chairman informa lill-Kumitat li kien irċieva korrispondenza mingħand is-Sinj. Janice Mercieca datata 23 ta’ Ottubru 2013 dwar “PAC Session Number 17-21 October 2013 in connection with NAO report – An Analysis of the effectiveness of Enemalta’s Fuel Procurement” b’risposta għall-informazzjoni li ntalbet fl-aħħar laqgħa mill-Onor. Justyne Caruana. (Dok. 43)

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Antoine Galea ġie msejjaħ fil-Kamra sabiex jagħti x-xiehda tiegħu u ġie mogħti l-ġurament. 

Waqt ix-xiehda tiegħu, is-Sur Antoine Galea ppreżenta dawn id-dokumenti:

Dok. 44 – Hedging settlement results tas-snin 2011, 2012 u sa Lulju 2013;

Dok. 45 – L-aħħar paġna ta’ invitation to tender li kienet ħarġet l-Enemalta fejn jidher in-numru tat-telefon fejn wieħed seta’ jċempel f’każ ta’ diffikultà jew bżonn ta’ aktar informazzjoni; u

Dok. 46 – Korrispondenza li għaddiet bejn l-Enemalta u Totsa dwar l-inċident ta’ Jannar 2011 fejn il-Fuel Procurement Committee kellu jiltaqa’ b’urġenza l-għada li kienet ġiet awarded tender. 

L-Onor. Owen Bonnici talab li jingħata informazzjoni dwar mingħand min ħa parir legali s-Sur Antoine Galea li wassluh għall-konklużjoni li ma kienx hemm inkluż liquidation of damages fil-kuntratt meta l-fuel oil kien ġie off spec.  Din l-informazzjoni kellu jipprovdiha s-Sur Galea stess fil-laqgħa li jmiss meta kien se jkompli jagħti x-xiehda tiegħu.

Fid-9:37p.m. iċ-Chairman aġġorna l‑Kumitat għal nhar it-Tnejn, 28 ta’ Ottubru 2013 fis-6:30p.m. bl-istess aġenda meta għandu jkompli jixhed is-Sur Antoine Galea u jibda jixhed l-Inġinier Allan Micallef.



							ANNA BRINCAT
							SKRIVANA	TAL‑KUMITAT


KONFERMATI




	
							ONOR. JASON AZZOPARDI, M.P.
							PRESIDENT TAL‑KUMITAT
